
śiva-mangaḻāṣṭakaṃ 
 

bhavāya chandra-chūḍāya nirguṇāya guṇātmanē । 
kāla-kālāya rudrāya nīla-grīvāya mangaḻam ॥      1 
 

vṛṣā-rūḍhāya bhīmāya vyāghra-charmāṃbarāya cha । 
paśūnāṃ patayē tubhyaṃ gaurī-kāntāya mangaḻam ॥     2 
 

bhasmō-ddhūḻita-dēhāya vyāḻa-yagnōpa-vītinē । 
rudrākṣamālā-bhūṣāya vyōma-kēśāya mangaḻam ॥     3 
 

sūrya-chandrāgni-nētrāya namaḥ kailāsa-vāsinē । 
sachchi-dānanda-rūpāya pramathēśāya mangaḻam ॥     4 
 

mṛtyuṃjayāya sāṃbāya sṛṣṭi-sthityaṃta-kāriṇē । 
tryaṃbakāya śāṃtāya trilōkēśāya mangaḻam ॥      5 
 

gangā-dharāya sōmāya namō hari-harātmanē । 
ugrāya tri-pura-ghnāya vāma-dēvāya mangaḻam ॥      6 
 

sadyōjātāya śarvāya bhavya-gnāna-pradāyinē । 
īśānāya namastubhyaṃ pancha-vaktrāya mangaḻam ॥     7 
 

sadāśiva-svarūpāya namas-tatpuruṣāya cha । 
aghōrāya cha ghōrāya mahādēvāya mangaḻam ॥      8 
 

mahādēvasya dēvasya yaḥ paṭhēn-mangaḻāṣṭakam । 
sarvārtha siddhi māpnōti sa sāyujyaṃ tataḥ param ॥     9 

 

॥ iti śiva-mangaḻāṣṭakaṃ saṃpūrṇam ॥ 


